
Digestkaa (akotchajalaa) jutuma Innocenti 11kalü

"E'raajiraa najutu na wayuu tepichikana"

Pütchi Juttia

Jüka jütüjaanüin aa'u cho'ujaain kaliiwaa namúin na wayuu e'rakana ma'in namüliala oo'ulaka a'yatawaa jüchiirua tü kasa mojuka atuma naa'in na outkajaakana jünain tü Aashajawaaka Waneepia Joo'opünaa Nakua'ipa Wayuu jünaijee alatakaa namúin na wayuu tepichikana, tü Jü'yataalee Achajawaapalaka Innocenti jünainjeetüka UNICEF, jüitaain joolu'u julu'u karaloutta wanee akotchajalaa jutuma Innocenti jüpüla "E'raajiraa Najutu na Wayuu Tepichikana"


Digestka (akotchajaala) Innocenti wanee karaloutta ayu'ulaasü jutuma a'yataaleekaa ji'iree jitnaajünashaanainjatüin eepünaalee ne'e na najutmaajatüka na tepichikana (majayünnüüchoniikana namaa jima'aliichonniikana).  Aikale'eruushi jünainjee jujutka wayuu atamüinree, Jaashaja'walin wane'ewai jukua kasakalüirua, jachajaa achikirü jüikale'erüin jaa'in tü akua'ipaakalü julu'upunaa mma otta müsüja'a tü yootirawaaka jee aikale'era jikii a'yatawaa ma'akaja'a jukua'ipa ji'yataaya tü aikale'ena joolu'u apüleeruwaa.  Digestkaa (akotchajalaakaa) nakaliijia na'yataain na pütchipu'ukana, poliitiakakaa jee na'yataainpala na jünainka a'yataaleepalakaa eere UNICEF julu'upunaa mma.


Digestkaa (akotchajalaa) 11kaa jüchikiimaka nojutu na tepichikana jünainjeejatü maimairüin juya ji'yataain UNICEF jüchiirua e'rajiraa nojutu na wayuu tepichikana.  Akotchijünüsü jüpüshi juuntuika UNICEF jünain a'yataawaa jünain tüü julu'u mmakalüirua jupushuwa'a.  Jaa'inru'uka  ji'yataain UNICEF  jia ji'ire ountaa anaa namüin na tepichikana; jüka jamüin, jütüjaain jaa'u jünainjeein e'raajiraa najutu tepichikana jitnaajünaka najutu na wayuukana napushuwa'a, jee müsüja'a jüka tia waneepiasü ayatüin nakua'ipapala, naa'inrakalü, nanoujiapala oulaka müsüjaa'a nepijaaya.

Jaa'inralakaa Digestkaa (akotchajalaakaa)


Wainma na eekana a'yataajiraakana jünain aa'inraa juttaiwa'aya ma'in jüpüla jüikale'etnüinjatüin, outkajaashii na atüjashiikana julu'upunaa mma - eejana na  wayuukana'ya, karalottamaajanakana müshia'ya jümaajanakaa a'yataakaa julu'upunaa mma - julu'u A'yataaleekaa Achajawaapalakaa Innocenti münaka cha Florencia.  Apünüin  ma'in ka'i jünain yootaakaa jüchiirua otta aikale'etnaleesia jukua'ipa jee jamüjatüin aashajawaakaa julu'u Digestkaa (akotchajalaakaa).


Ayatchi'iya waneepia na eejanakana jünain akaliijain wanaa suma ji'yataanüin amaa jee jünain anouttaa.  Eeshi ekai anchin jüka naa'in nümüiwa'a müshiia na juma'anajeenaka wanee a'yataalee, eejatia  Jüseküretaariian Jo'opisiinai tü Laülaasükalü Joo'opünaa Jujutu Wayuu, tü outkajaalee joo'opüna a'yatawaa julu'upünaa mma oulaka jo'opisiinainkaa UNICEF Jüpüla America Latina jee Caribe.


Jüka kojutüin atumaa nekiiru'ujatka na wayuu tepichi jee cho'ujaain waneepianjatüin atüjaanüin aa'u joo'opünaa tü kee'ireeka naa'in, eesü jutuma Digestka (akotchajalaakaa) tü namajalaka na wayuu  tepichikana.


Ayu'ulaajeerü Digestka (akotchajalaakaa) julu'u katata'awai anüikii jee julu'u tü jünüikikaa wayuu etnaajünaka ma'in julu'u América Latina.  E'raajiraa tüü, nnojotsü jajattiana wanee kasa yüüteematüin. Aa'inraa ne'e Palajatkaa kasa jutuma UNICEF jünain ayataa e'raajiraa jee ainmajaa najutu na wayuu tepichi jainküin mma jupushuwa'ale.

Jii'iyataka

Digestkaa (akotchajalaakaa) jünainjeesü tü kasa eekalüja'a nama'ana na wayuukana.  Ma'aka nnojolui kasachiko'ulian noumain na wayuukana, eere nnojoluin piuunain naya atumaa, eere naluwataain namüiwa'a jaa'u nakua'ipa müsia nanüiki jiyashaana pansaaka jüpüla mulou'waa julu'u nakua'ipa jünain wayuuwaa tepichijee.  Cho'ujaashii eyüükana, ashiikana, laülaayuu jee a'laülaayuukana jünain aikale'era naa'in na tepichikana jünain eein nana'ana nakua'ipa:  nanoujaka anain, jukua'ipakaa wayuuwaa jüma'aleeiwa, nourala namaiwa, naküjala laülaayuu jee müsüja'a tü apüshiipalaaka.


Kojutusu jutuma Digestkaa (akotchajalaakaa) nekiirujutkalü wayuu napushuwa'a jee jüittaain cho'ujaain ji'iraajinüinjatüin jamüin tü antirawaakaa akua'ipaa.  Kojutchaanasü wayuu jee alijuna ma'aka juttule jünainjee nnojotu nakua'ipa na wayuukana. A'yatawaakaa jüchiirua nojotu tepichi cho'ujaasü jüchecheraainjatüin jünainjee tüü.


Jaashajaaka achiki Digestkaa (akotchajalaakaa) jia tü alataka namüin na wayuu teipichikana julu'u mma washitnuu jee mojushii wane'ewai nakua.  Naya'a ma'in na wayuu tepichikana me'ruuka alii julu'upunaa mma, jee nnojoishii jaa amünüin jüchiirua najutu, jialeecheje'e nnojolinjanayaain jooin jüpüla ayuulii, paünsaainjatü nekirajia, eeinjananin jee apünüinjatüin nanüiki wanaa ja'aka tü aashajaajirawaaka nachiki jüpüla ne'rüinjatüin anaa.  Ji'yaawatüin Digestkaa (akotchajalaakaa) kasa jooko apüla na tepichikana jüpüla nnojolüinjatüin lotüin tü naaliimajatka, oo'ulaka jüikale'erüin pürouraama jee jeketü a'yatawaa jünain ainmajaa jünain jüchiiruain nojotu na wayuu tepichikana.  Ountunusu naalii na tepichikana ma'aka paa'inwajiraanülee achiirua natuma ne a'laülaayuukana, müsüja'a outunuin kojutaa nakua'ipala wayuu oo'ulaka jüchiirua nnojoluinjatüin alerajirawaa.  Müsia jutujaa aa'ulu tü nachuntakaa na wayuukana jainküin mma jupushuwaa:  anainjanain juulia ayuulii, nekii jee nakanain, nepijaaya wanaa jumaa anaa akua'ipa, jutatüinjana akua'ipa julia piuuna, oo'ulaka talatüinjaana jünain wayuujiraain naya julu'u wanee mmaa (koummainjirawaa).  Kasaka tüü, jiya'aya jukua'ipa wayuu jüma'leiwa, nanoujaka anain jee kojutka namüin, müsia ma'aka anaa jükaje mma jee juwashirüinkaa.

Jukua'ipa tü julu'ukoo
Kata'awasü julu'uko Digestka (akotchajalaakaa) ma'aka yaa:

1. Jikerolia:  jukochijaain ojojutuukolu jüpüla jiyaawatüinüin jee jitnaajünüijatÜin najutu na wayuu tepichikana.

2. Ayaawatünaa jaa'u najutu na wayuuu tepichikana:  Jümüsü jaraliiyuuin na laülaayuukana joo'punaaka nojotumaajatü tepichi jee jüküjaain jüka pali'irü pütchi jaa'inraka ONU
 jüpüla ainmajaa najutu na wayuukana.  Jia pansaaka ma'in jünain tü outkajawaakaa joo'opüna najutu tepichi, outkajawaaka jutuma OIT (No. 169) joo'opüna jaalii wayuu julu'upunaa mma alu'wataasü jümüiwa'a, müsia ma'aka karaloutta akumajünaka jutuma ONU joo'opunaa wayuu jupushuwa'a.  jüküjawalin wane'ewai jukuwa nujutka waneeshia jee wayuu jupushua'a.

3. Na wayuukana julu'upunaa mma:  Eesü jüchiki jalawalin nepiapala na wayuukana julu'upunaa mma.  Waneesia kasa asakitnaka anain, jamüin nnojotko kottüin nachimajaajatü na tepichikana, nnojotsü ama'anaain tü shiimüinsüka jaa'in amüinyuu, jiataa jüka nnojolüin kachipünaa amüinii na tepichikana.  E'rajawaaka jaa'u jee e'raajiraa nojutu na wayuu tepichikana cho'ujaasü amüinyuu paünsaainjatüin tü nachikimaajatüka jee kottuinjatüin jia.

4. Ma'aka jitnüi amüinyüü najutumaajatü na wayuu tepichikana:  Jünainjee nachikimaajatü wayuu julu'upunaa mmakat, tüüwaala jaashajaa achikirü joo'opüna tü kasa kanainjeeka najutu wayuu tepichi machipünaakamna aa'inyuu.  Palajanasü ma'in atumaa joo'opünaa.  Najutu wayuu ji'iree kataa o'u, epijawaa oo'ulaka anaa (jünain kojutuin atuma mmakaa jee jaa'apünaaka), najutu ji'iree kakaroloutseijanain naya, kanüliyainjanain jee koummmainwaa, naalii julia jeewain ayuulii; najutu jüpüla koleejianjanain; najutu julia müliajüin atumaa, atsujunaa jee piuunayaain atumaa.  Jüma'ayalee tüü, aashajaana achikirü joo'opünaa jamüin tü kasa alataka namüin tepichi eere jouluin kasachiki müsia atkawaa.

5. Jüikale'eriakalü najutu wayuu tepichi:  Mayaainjee jütüjaain nnojolüin katata'awain tü ojutuukoo, jaashajaaka achikirü Digestka (akotchijalaaka) pienchin ji'ipa'apa'a tü a'yataanüinjatüka anain jüpüla juuntunuijatüin achiirua jaa'in namüin nojutu wayuu tepichi:  E´raajira wanee akaliijaa juulia jooin Jüpüla ayuulii jee jamüsiraa, a'yatawaa jüchiirua nekirajünüinjanain na tepichikana julu'u piamaa akua'ipa jee anüikii, achecherawaa jüchiirua shiimüinjatüin naa'inmajünüin jee nakaliijünüinjanain, nakua'ipa nouralamaajatkaa; jee müsüja'a jukua'ipa tü napülajatü na jima'aliichonniikana jee majayünnüchonniikana müsüja'a ounejaawaa na tepichikana jünain aashajawaaka naachiki.  Yootaaka tüü etnüsü jaa'uje pürouraama aa'innaka ji'iree ountaa  tüü.

6. Aa'innaka julu'u mma mulouskoo jee mmakalüirua jüpüshuwa'irua namüin na wayuu tepichikana:  julu'u mmama mulousukoo, apünüin ji'ipa a'yataanaka achiirua.  Akaliijaa jünaiki  e'rajawaa jee ayaawajaa kasa alataka joo'opüna najutu na wayuu tepichikana, a'wanajawaa jukua'ipa tü leikaa, jee eewa jünain tüü.  Aa'itnaka julu'upunaa mmakalüirua aitaanüsü joolu'u jüpüla eeinjatüin yootoo joo'oünaa jamüinjatüin na'yataaya namaa na wayuu tepichikana na wattaje'ewaliikana.

7. Jajattia:  Wanee palitchon jajattia aküjünaka  julu'u Digestka (akotchajalaakaa).  Aashajaanaka ma'in jia jamüin aliiwaa namüin wayuu napushuwa'a, aitneeka waneepia najutu wayuu tepichi, aashin jünainjeejatüin antirawaaka akua'ipa jee müsüja'a nekiirujutka wayuu joo'opünaa mmakaa.  Aa'inraa tia ayu'ulaasü wanaajiraa nakua'ipala wayuu nama'leiwa.  Aashin, a'yatawaa pansaaka ma'in, jia tü akaliijaaka na wayuukana junain laülaain jaa'u nakua'ipa oo'ulaka na'yataajiraain jüchiirua anaa eere nanüikir'uin tü kasaka müsia nakua'ipalu'uin jia, eere kojutun atumaa jamüin jüpüshipala wayuu müsia jütüjaanüin jaa'u cho'ujaain na wayuu a'laülaakana jünain ainmajaa jee e'raajiraa najutu na tepichikana eere kepiapalain naya.

Aashajaanaka ma'in achiki.
Pienchi ma'in kasa jaashajaaka achiki Digestka (akotchajalaakaa) jüpüla e'rajira nojutu na wayuu tepichikana.  Kasaka tüirua jia jüikalaayaka aa'inraaka kasa anasü namüin na wayuu tepichikana ma'aka julu'u mma mulousko jee eere kepian naya.  Jünaijeesü kasa ountunuika julu'upunaa mmakalüirua, eesüja'a tü atüjaa jünainee jüpüla apansajaa aa'innüijatka jüchikijee, ke'ireeka jaa'in Digestka (akotchajalaa), jia tüü:

· Pansaainjatü nekirajia na wayuu tepichikana

· A'yataanüinjatüin jüchiirua nnojolüinjatüin ayuulii jümüin wayuu oo'ulaka jamüsiraa.

· Aa'inmajünüinjanain naya jee nakaliijünüin

· Jutatüin napüla tü yootiraawaaka juchiirua kasa anainjanaka anainjee.

Pansaainjatü nekirajia na wayuu tepichikana

· Piama ma'in tü kasa ountunuinjatüin jüpüla pannsaainjatüin nekirajia na wayuu tepichikana.  Cho'ujaasü atüjünüinjatka anainjee - pali'irüin na ekirajüliikana jee karaloutta ekirajaayakaa, nnojotsü anain ekirajüleekalü oo'ulaka wattain juulia nepia tü ekirajüleeka; jiasa'a eere jia, jukuawa'ipalu'usu alijuna, katata jikarijiapala noulia.  Jünainje tüü, atüjaanee aa'ulu tü na'atapajaka na eyüükana, kasain ekirajünaka anain, pansaale ekirajia; jiapaja'a ma'in atüjaaneein aa'u jetsüin pütchi ekirajünüin alu'u.

· Anaka ma'in jiale jütütülaanüi achiirua piamalu'uin putchi tü ekirajaakaa wayuu tepichi, nayainjanain jülüjünüin aa'inyuu na tepichikana jee eeinjanan na wayuukana jünain tia.  Watta jaalii naapeetka na wayuukana jüpüla pansaainjatüin ekirajaa na tepichikana.

· Ekirajaaka piamalu'u akua'ipa jee anüikii jükaaliijüin na tepichikana natüjainjatüin kasa julu'uka jünüiki nei oo'ulaka mulouin naya jünain wattain jaalii natüjaka apüleerua müsia natüjaain jümaaya tü pütchi jaashajaaka alijuna julu'u mma mulousukoo, aa'inraa tia mainmeenü na ashajitnakana jünain koleejiaa, ayateenü jüchiirua jee najattireerüin koleejiaakaa.

· Nnojotsü jouluin napüleerua wayuu tü ekirajüleeka tepichi matsayünnüü, a'lijitnüsü noulia noutninjanain nekirajünüin matsayünnüchonnii jüpüla kettaainjanain naya jüpüla alatitnaa jünain palajatkaa ekirajia.

· Kachipünainjatü naa'in na wayuukana tü ekirajaaka jüka jiain ke'ireein naa'in.  Jüpüla  juntünüinjatüin kojutuin jee pansaain atumaa, eeinjanain na laülaayuukana jünain aku'umajaa jukua'ipa ekirajaaka julu'u ekirajülee, aa'inraa tia müsia nakaliijünaka na ekirajüliiikana; oo'ulaka müsia wane kasa, jia ma'aka eere tü ekirajaakaa nnojolui jüintiraain jümaa jukua'ipa na'yataainpala na tepichikana.

· Ekirajülee o'onoosükoo jia anaka ma'in napüleerua na wayuu o'onooliikana.  Ekirajülee jimatsüka eesü jüpüla ji'itaanüi eere kepiapalaain tü wayuu o'onookalüirua, napüta namüshiija'a na tepichika yala'aya namaa napüshi.  Ekirajülee o'onootkolu nnojosü müin aka tü waneeira eere nekirajünain jünainje nakua'ipa na o'onooliikana müshi'ya wakasionlee jülüjasü aa'inyuu nakua'ipa o'onooliikana jümaa jüchiiruain juya naya jooo jikülee mma.  Ekirajüleekalüirua tüü, jia anaka nümüin chi ekirajüi o'unakai namaana na wayuukana nukumajaa nümüsü ekirajülee eepünaale nayalerüin nejepüse.

· Ountuneerü pansaain nekirajia na tepichikana wayuu eepa lei kachikimaain nakua'ipa jee jujulu nekirajia, ma'aka nakaliijünüle jutuma laülaayuu (ko'uyetna), jee eere nneerü cho'ujaaka jüpüla nekirajia tepichi.  Jünainje jitnaajitnüin najutumaajatü wayuu tepichikana ountuneerü jünaatünüin ekirajaaka jupushuwa'a (atamüinree).

A'yataanüinjatüin jüchiirua nnojolüinjatüin jooin jüpüla ayuulii wayuu oo'ulaka jamüsiraa.

· Ountunusu nnojoliin jooin jüpüla ayuulii na wayuu tepichikana oo'ulaka napüshi namaa jükajee juttule jünainjee aashajirawaa jünainjee antiraakua'ipaa juulia jülanaainjatüin jujutu neiyajia wanee noulia wane'eya, ma'aka junu'uya alijuna juulia junu'uya wayuu, jee epiyasee joolujutko maa'ulu yaa.  Palajanale'eya acheküsü ji'rajaanüinjatüin jupayalain junu'uya wayuu müsüja'a nepiasekaa nama'leiwa müsia tü jütüjaanüijatüin jaa'u jaraliyuuin na jüpü'üyakana joo atüjakana jüpüleerua (tooloyuule joo jieyuulee), jamüle jukua'ipa, ma'aka joo tü jüpülayakaa jemeyulaa, nanu'use jo'uyuu, müsia neiyajia tepichi.

· Nekirajünüin na wayuukana - nama'ale'eya na eemeyulujuliikana jee ouutchiikana - jüpüla eeinjanain julu'u ayuliipalakaa, anasü ma'in jüpüla kojutuinjatüin atumaa jukua'ipala jiiyajia wayuu joulu müsüja'a jamüin namüin tü anaakaa.

· Nnojotsü jouluin jamüsiraaka ma'aka naluwataale na wayuukana namüiwa'a jaa'u noummain; ee müisüja'a nattia nama'anajatkaa jüpüla epijawaa.  Eesü mainma akaliijaka jünain napünajüinjanain na wayuukana nattiatüjütkalü nnojot müsüja'a ka'ayarülain tü nekaka.  Joutsu attieeka jumaiwajatka jüka ji'raajitnüin jee jüpünajünüin jüchikuwa'a jüpüla jikünüin jutuma tepichiiwa'a.

· Jüpüla jüntüinjatüin nama'anamüin wayuu ayuuleepalakaa nnojotsu ne'e jünainjeein nekirajünüin jünain keisala juulia wanülü joo ayuulii, cho'ujaasü na'akainjatüin eere nepiapala tü ayuuleepalakaa jee eiyajiapalaakaa.  Müliaa wattakaa juulia tia, nnojotsü jaa'ujeein joo tia jüpüla nnojolüinjatüin na'aka; jamaka'aka jüntaka tü a'alanütka wunu'ulia jee ayujutka juwashirüin mma cha pasanain jünain Amazona, nnojotsü kasain kapüleein jüpüla eeinjatüin na'aka wanee ayuuleepala jee nepiyaseinjatka jüpüla wanülü joo ayuulii.

Aa'inmajünüinjanain jee akaliijünüin na wayuu tepichikana

· Jüpüla nükaliijünüijanain wanee tepichi juulia e'raa namüliala jia akaliijünaleeinjatka napüshi jünain wayuwaa, eere anain tü ke'irukuujirawaaka jee kottookoo julu'u wanee mma.  Kojutusu wanee wayuu nnojoluin kasa alatüin (laülaalee naya jaa'u noummain), nnojoluin jaralüin alerajüinjanain naya jee neipiijünaku'u namüinjanain julu'ujee mma, jee müsüja'a walaalee na'yataain jüpüla jipijaajatüin nachonnii jüka anaka akua'ipa.

· Jia palajatka nujutu wanee tepichi ma'aka kakaraloutsere atumaa.  Kaliishii ma'aka jünüikiru'ule wayuu nanüliakaa aikaletnaka julu'u karaloutta, acheküsüja'a aitaanüinjatüin piichi eere no'ununjanain na ashiikana jee na eyuukana jünain aikale'era nakaraloutse nachonnii, kojutuinjatüin atumaa nanüliakaa jüka nanüiki eere jüshajünüin.  Mayaainjee cho'ujaashaanain jüikale'enüin nakaraloutse na tepichikana, ja'ato'ujatüin naitaaka na neikana nanain na tepichikana, nnojotsü jüpülainjatüin a'wanajawaa nakua'ipa wayuu jünain naitaain nanülia nachonnii.  Nayainjana na a'laülaayuukana eikaka nale'eru'u na ashiikana jee eyuukana jünain cho'ujaain naikale'erüin nakaraloutse na jo'uuyuukana jemeliiwa'aya.

· Ma'aka nnojolui eein jaa'in napüshii joo akaliijütka wayuu jüpüla kakaroloutsein, na wayuu tepichikana acheküsü achajaanüin napüleerua kaaliiwaa.  Joutsu ma'in tü makaraloutsesatka eere kottuin mainma piichi.  Jaa'inralaka wayuu laülaayuu jüpüla anaa jia jükaliijain na tepichikana jupula ale'ejaa jüchiirua jukua'ipa nourala jee wayuusu naa'in jutuma.

· Joo'opüna ji'yataain tepichi, acheküsü akatatnaa tü natüjaka tepichi wanaa namaain nashi jee nei, eere naa'irüin kasa nountaka jüpüla mulouinjanain naya jünain wayuwaa, juulia tü na'yataainka tepichi ma'aka wanee piuuna eere ne'rüin namüliala.  Namüin wayuu, na tepichikana, ekirajünüshii palajana jünain a'yatawaa jamaamasü ji'ire tütüinjachin jüpüleerua nüpüshi.  Maa'ulu yaa, tü müliaakaa ju'ula achikichii na tepichikana jünain ji'yataain wayuu mulouyuu, napütüin jüpüleerua: koleejiaa, emi'ijawaa jee aa'inra nakua'ipa tepichi.

· Ekirajünüinjana juuliia toolomaa jüpülapüla natüjaain jaa'u kasa na majayütnüüchonniikana,.  Natüjaainjatü aa'u jouluin e'rütnüüka wayumuin, emeejütka tepichi jüpüla tooloyuu.

· Ma'aka kainjalain na tepichikana, acheküsü kojutuinjatüin atumaa jüitaaka  CDNka joo'opüna nalia na tepichi ataünaka jaa'u naainjala.  Akaliijünüinjana jünain wayuwaa.  Jiasa'a matüinjaree jünüiki alijuna eeinjachi wanee ji'itaain laülaapieekalüirua alatiraka nünüki wanaa jümaa nüsakitnüi.

· Laülaapieekalüirua ji'raajüinjatüin jükua'ipa wayuu palajana.  Etnaajitnüijatü jukua'ipa jüleise wayuu jumaiwa. Atüjaanüinjatü aa'u jia kojutuin anüikii juulia karaloutta,  kojutuin atuma jaa'inraka wayuu maa'aka jülatüle kasachiki namüin oo'ulaka naa'inraka juulia kasa mojusu.  Ji'raajünüi tüü, antire'eetnüinjatü jümaa jüleisepalaka alijuna.

Jutatüin napüla tepichi tü yootiraawaaka juchiirua kasa anainjanaka anainjee

· Eere na tepichikana jünain yootooko nepialu'ujee, nounmainlu'uje, julu'u mma mulousukoo jee julu'u mmakalüirua jupushua'a e'iyatünüsü kapülaain atumaa naya müshia nnojoluin nalerajünüin.  Wayuu'ula ma'in waya, meenü jee kojuteerü wayuwaa natuma.

· Aküjaa jüchiki wanee kasa anasü nanüikirü'üle  na wayuukana, nayainjana na a'laülaayuukana pütchimaainjanaka jümüin wayuu.  Jüchikika aikale'era nakaraloutse tepichi, nainmajia na jieyuukana jüpülapünaa müsia jüchijee jemuyula, ainmajaa na tepichikana juulia a'ayatawaa jashichi, jee juulia kama'üratkaa, jee juulia ayuulii jülecheka maa'insalü.

· Ekirajünüinjana na tepichikana jünain wayuwaa ma'akapu'u natuma laülaayuu namaiwa, a'yataainjanain jüchiirua najutu wanaa namaa na wayuukana eere kepiana naya, jüpüla nalaüle'erüin naa'in jüchiirua tia.

· Cho'ujaasü a'walakajütkalüiirua pütchi jükaliijüin jüpüla jitnaajünüijatüin najutu na tepichikana, anasü joo jia jüka nnojoluin kojutuin ma'in, oo'ulaka jutatsü jüpüla nanüikiru'uin wayuu jünain aküjaa.

· Akaliijünüinjana na tepichikana jüpüla nayainjanain akumajüin jukua'ipa aküjaakaa jüchiki nakua'ipa natushiyuu, noummain, naküjala laülaayuu müsüja'a tü natüjaaka aa'u.  Nnojoliyülia atüjaanüin ma'in jaa'u jujutu a'walakajütkalüirua pütchi jüpüla ayaawajiraa jaa'in wayuu jünain tü jukua'ipakaa, tü jaa'inraka, müsia jükaaliijüin juulia muliaan atumaa jee nalerajünüin.
Traducción al Wayunaiki por Lic. Luis Beltrán, Lingüísta-Indígena Wayuu

Digestkaa (akotchajalaa) jutuma Innocenti 11kalü "E'raajiraa najutu na wayuu tepichikana" jee tü waneeirua eesü jüpüla jaapünüin malioule julu'u Jiayataaleka Achajaalee Innocenti.  Juuneja: Eve Leckey, Jiayataaleka Achajaalee Innocenti UNICEF, Piazza Annunziata 12, Florencia FI 50122, ITALIA o eleckey@unicef.org jüküja je'rain cho'ujaain jümüin jee pütchi ashajünaka alu'u.  Eesü jüpüla jüshakatirüin

Jüka PDF jünainje mma ju'walekerulu'u  IRC UNICEF:  www.unicef-icdc

� ONU münüsü tü mmkalüirua jupushua outkajaaka jünain aashajawaa joo'opüna tü Alatakaa namüin.  Aitaanüsü tüü, jüchikijee wanee atkawaa muloushaana julu'u makalüirua







